Allegadu a sa determinatzione n. 435 de su 01/12/2020

COMUNE DE PADRIA
Provintzia de Tatari

Avisu publicu pro s’adotzione de
mesuras urgentes de solidariedade
alimentare

SI INFORMAT SA TZITADINANTZIA

chi, cun su Decretu Lege n. 154 de su 23 de santandria de su 2020, g.n.. “Ristori-ter”, in s’art. 2,
est istada assegnada a su Comune de Padria sa summa de éuros 5.414,39 de destinare a mesuras
urgentes de solidariedade alimentare e impreare, ebbia, pro s’achisitzione de *“bonos ispesa de
impreare pro achistu de géneres alimentares” o a manera dereta “generes alimentares o produtos de
prima netzessidade”.

Sa cunsigna de sos bonos ispesa o de sos produtos at a avennere a favore de sos nucleos familiares,
residentes in su Comune de Padria, prus espostos a sos efetos econdmicos ligados a s’emergentzia e
de cussos in istadu de bisongiu, pro sas netzessiddes prus urgentes e essentziales.

Custa summa devet éssere impreada ebbia e a manera esclusiva pro satisfaghere esigentzias de
solidariedade alimentare e ispesa in sos esertzitzios cummertziales presentes in su territoriu
comunale chi aderint a s’initziativa.

Chie declarat su farsu, in prus de éssere a manera immediata escludidu dae sos benefitzios, at a
essere denuntziadu in sas sedes cumpetentes.

S’Istantzia at a devere essere presentada ebbia cun su modellu allegadu chi si podet iscarrigare dae
su situ istitutzionale de s’ente: www.comune.padria.ss.it.

S’istantzia, cumpilada e firmada comente si tocat, at a dévere éssere imbiada cun preferéntzia bia
mail a s’indiritzu sighente: finanziario@comune.padria.ss.it, acumpangiada dae s’iscansione de
unu documentu de identidade de chie la presentat e de sos ateeros documentos Utiles a sa gestione
de sa dimanda.

Pro chie no est in gradu de la imbiare bia e-mail, s’istantzia podet éssere cunsignada a manu in su
protocollu comunale.

Ogni familia at a podere presentare una rechesta ebbia. Sas istantzias privas de sos elementos
essentziales e de sa firma ant a éssere cunsideradas comente chi non si potzant retzire.

Pro nucleu familiare si intendet cussu resurtante in s’Anagrafe comunale a sa data de su 30 de
santandria de su 2020.

Si dimandat a sa tzitadinantzia, cando est possibile, de no andare a sa sede de su Comune, pro
evitare ispostamentos inutiles, e de iscarrigare s'ischema apositu di dimanda pro s’erogatzione de su
contributu finalizadu a s’achisitzione de generes de prima netzessidade, a manera dereta dae su situ
istitutzionale de su Comune www.comune.padria.ss.it.

S’assegnatzione at a avennere in su rispetu de sos criterios de massima sighentes:
- s’ufitziu servitzios sotziales, a pustis de istantzia aposita e istrutoria lestra, at a

rilasciare, a ogni familia chi nde tenet titulu, unu bonu ispesa mensile, balidu finas a su
28/02/2021, o finas a cando sas summas trasferidas ant a essere disponibiles, in su rispetu de
sos criterios sighentes:

e € 150,00 pro familias cun 1 cumponente;

e € 225,00 pro familias cun 2 cumponentes;

e € 300,00 pro familias cun 3 cumponentes;

e € 350,00 pro familias cun 4 cumponentes;

e €400,00 pro familias cun 5 0 prus cumponentes;

- sas familias ant a podere ispéndere sos bonos alimentares in sos esertzitzios cummertziales
chi ant a aderire a sa rechesta de sos servitzios sotziales comunales, pro s’achistu produtos
alimentares e de benes de prima netzessidade (bombolas impreu coghina);

- in sa gestione de sas resursas devet essere dada prioridade a sos nucleos familiares,
residentes in su Comune de Padria, no assegnatarios de sustennu publicu (Rdtz, Rei, Naspi,
indennidade de mobilidade, cascia integratzione balangios, ateras formas de sustennu
prevididas a livellu locale o regionale);

- cun cadéntzia ogni bindighi dies o0 ogni mese, sos esertzitzios cummertziales aderentes a
s’initziativa ant a imbiare a su Comune rendicontu apositu cun allegados sos bonos ispesa
in originale e sos iscontrinos fiscales emitidos, megius si “chi faeddant” o elencu particulare
de sos produtos bendidos.

Su bandu presente at a éssere balidu finas a s’acabu de sas summas disponibiles.

In casu de netzessidade, Sindigu e Assessores sunt disponibiles in sos cuntatos telefonicos giai
frunidos, comente ativas sunt totu sas linias telefonicas chi pertocant s’emergentzia Coronavirus
comunicadas in avisos pretzedentes.

Informatziones ant a podere éssere rechestas in s’Ufitziu de sos Servitzios Sotziales in sa pessone
de sa Dot.ra Catte e de sa Dot.ra Arca, impreende sos medios sighentes:

e teléfonu asun. 079807018;
e e-mail: finanziario@comune.padria.ss.it;

e pec: protocollo@pec.comune.padria.ss.it.

Padria, 01 de nadale de su 2020

Su Responsabile de sos Servitzios Sotziales
Dot.ra Mariangela Arca

Tradutzione de s’operadora de s’isportellu linguisticu de Padria
Maria Leonarda Correddu

